
Umthiyi
weemfesi

Elias Makhapa




Idamu leMhlabezi laziwa khulu ngeenyoka
zemanzini. Abathiyi beemfesi banyula khulu
lona leli idamu.

UMakhosini begade amsana ahlala
eBhundu. Bekahlakaniphile begodu
anetjisakalo. Bekafuna ukwazi yoke into.

UMakhosini nomndeni wakhe babe bahlala
eduze nedamu leMhlabezi. Inengi labahlali
lapha begade liphila ngokuthiya iimfesi.
Abanye bebathengisa iimfesi emarageni,
ngesikhathi abanye bathiyela ukudla
kwaphela. Indlala begade ingaziwa kile
indawo yeBhundu.



UMakhosini naye wayefisa ukubamthiyji
weemfesi. Bekahlala abawa uyise bonyana
amthengele isithiyo seemfesi.




Ngelanga uyise amthengela isithiyo, wathaba
kwamambala begodu wathokoza. Umraro
kwaba kukobana bekasaba ukukhamba
ayedwa. Wabawa umngani wakhe uSitjhaba
kobona akhambe naye. USitjhaba walandula.
Wabawa uMkhuzelwa kodwana wala,
wamtjela bonyana usaba iinyoka zemanzini.

Uzokwenza njani? Ukufuna kwamambala
ukuyokuthiya akwazi ukusiza uyise othengisa
iimfesi emarageni. Ukufuna ngehliziyo yakhe
yoke. UMakhosini wagina isibindi wakhamba
ayedwa. Waphosela isithiyo seemfesi
ngedamini bese wahlala phasi egadi
kwedamu. Ngemva kwesikhathi, wabona
inyoka yemanzini iduda iza ngakuye.




Wabutha okungekwakhe msinyazana
wabalekela ekhaya ngaphandle kwefesi
nayinye ngalelo langa lakhe lokuthoma.

UMakhosini waba namahloni ukutjho
bonyana ubalekile ngombana abone inyoka
yemanzini. Wathi ayikho ifesi eze eduze
nesithiyo sakhe.



Ngelanga elilandelako, uMakhosini wavuka
ngamasa. Waya ebanganini bakhe
ukuyobarabhela bonyana bamphekelele
edamini. Bala godu, bathi abafuni ukuya
eduze nedamu. Basaba iinyoka zemanzini.




UMakhosini usemrarweni. Ngubani
ozamphekelela? Wafunga bonyana angeze
akhamba yedwa. Kodwana ihliziyo yakhe
yabe isekuthiyeni iimfesi. Wabe azicabanga
amthiyi weemfesi ophumeleleko endaweni
yangekhabo.



UNom. Bhuda wabe amthiyi onelwazi.
Ngelanga elilandelako waya kuNom.
Bhuda ayombawa bonyana akhambe naye
ukuyokuthiya. UNom. Bhuda akhange abe
nomraro. UMakhosini wazizwa athabile
begodu anomfutho wokubamba iimfesi
ezinengi.




UNom. Bhuda wabe idamu leMhlabezi
wabe alazi njengobana azazi yena.
Wathatha uMakhosini wamusa kelinye
ihlangothi ledamu lapho ebegade kungekho
iinyoka zemanzini. UMakhosini wazizwa
atjhaphulukile ngalesi isiqunto.



Baphosela iinthiyo zabo bese balinda
ukubona ukusikinyeka.

Isithiyo sikaMakhosini sabonisa
ukusikinyeka. Lokho begade kutjho bonyana
sibambe ifesi.

UNom. Bhuda walayela uMakhosini bonyana
asidose msinya.

UMakhosini wadosa isithiyo sakhe
kwaphuma ifesi ehle nekulu.

UNom. Bhuda wathebula isithombe sefesi
begodu wathatha nobukhulu bayo.



Isithoyo sikaNom. Bhuda naso sabonisa
ukusikinyeka. Wadosa, waphuma nebhaburi.

Ngalelo ilanga, omunye nomunye wakhamba
aphethe ifesi ezandleni zakhe.




UMakhosini wadana lokha isikhathi
sevakatjho likaNom. Bhuda siphela.
Wakhumbula kobana uNom. Bhuda begade
alisizo kangangani. Bekangakathabi kobana
gadesi sele azakukhamba ayedwa ukuya
edamini.

Gadesi besele akwazi ukubamba ifesi
ngamalanga.

Nanyana bekayedwa, wabe akhumbula koke
uNom. Bhuda amfundise khona.



UMkhuzelwa noSitjhaba bambawa
kobana abaphe ifesi. Besele banetjisakalo
yokukhamba naye. Bebafuna ukufunda
kuye. UMakhosini besele ayikutana
yokuthiya iimfesi ebanganini bakhe.

UMakhosini wathoma isighema esiginileko
sabathiyi beemfesi. Amalunga wokuthoma
kwaba nguMkhuzelwa noSitjhaba. UNom.
Bhuda naye waba yingcenye yesighema lesi.



Mvanje uMakhosini uthethe unongorwana
wokuba mthiyi odumileko endaweni yekhabo.

Izolo begade kuliphaliswano leminyaka
ngeminyaka edamini leMhlabezi. Abathiyi
bakude neduze bezile.




Isighema sikaMakhosini sithumbe

ibhigiri nemali ezinkulungwana ezihlanu
zamarandd. Namhlanje basemnyanyeni
obanjelwe ekhabo likaMakhosini, mnyanya
wokugidinga ukuthumba kwabo.

Izinga le 1-2
Isomiso
UNunu noBobo
Abokamisa
Inyoka esibayeni!
UBongi nesiswebu
UKwazi noKwekwezi
Amawele alisizo
Abentazana nembuzi
Qophelela, Phephe
Lihloma lihlabile
UThabiso nokubutha
Asongeni amanzi!
Ingakwazi ukuphapha?
UNdumi ufuna ukupenda
linhluthu Ezikulu
UPhilani ulimele
Ithabo eplasini!
UMelusi ufumana isimangal
UNobuntu umatasatasa!
Ibhaiji itjhugulukile

Izinga le 3

UPhumi ojabulileko!
Ubaba uzokubuya nini?
Umlilo!

Umulwana wezavukazana
Angiyithandi imirorho!
Abangani kibo boke
ubujamo bezulu!

Ithando lamawele
Imidlhayi kaMonya
Amanzi yoke indawo
Irogo elihle

Amanyathelo amatjha
kaThobile

Izungu lekosi likaNdlalifa
UNtombi ubamba isela!
UMoli namakerekere
Umlimi uVele neenkghabu
Amaqganda kaZodwa
alahlekileko

Isibhelani sikaKulani
Umzombe wepilo

UBuhle noThuthumbo
Umdoko omnandi
Isihlahla eselaphayo
Isifiso sikaLindi siyafezeka

Ukusiza ubamkhulu aphole

UTjhudu ukwazi ukutjho
isikhathi

Umbono omuhle wakaHlelo

Imbewu yesimanga
Ikambiso yamaVenda
Umdlali ophuma phambili
linyosi

Ibholo elahlekileko
Indandatho yerhawuda
Ingwenya enelunya

USazi uphethwe mathumbu

Imihlobo yeenthuthi
[zipho

Izinga le 4-5
Ukunambitha ukudla
kwesiVenda
Ivakatjho lesighiwini
seenlwana
UGcina uzigcina aphilile!
Umntazana okhaliphileko
ISoweto
Urhabele ini, Wenzile?
Yikulu kimi!

Isithomo esitjha

linkunzi ziyazibuyisela
Abesana abahlakaniphileko
Ukuphilelwa

Umthiyi weemfesi
Umulwana womgomani
UMavukuvuku idzinyani
elinesibindi!

Umraro engadini kagogo
Inyathelo elihle
Ibhudango lakaSizwile

